
	1. ՀՀ վարչապետի աշխատակազմի պետաիրավական վարչություն
	10.10.2024թ.

	
	N 02/10.19/34831-2024

	Նախագծով նախատեսվում է Կառավարության գործող որոշման հավելվածը լրացնել նոր՝ 3-րդ գլխով՝ Հայաստանի Հանրապետության ազգային անվտանգության մարմիններում պայմանագրային զինվորական ծառայության ներգրավելու առանձնահատկությունների վերաբերյալ: Մինչդեռ, պարզ չէ, թե արդյոք առանձին գլխի տեսքով առաջարկվող կարգավորումների նախատեսման նպատակը այն է, որ նույն կարգի 2-րդ գլխով շարքային և սպայական կազմերի պարտադիր զինծառայողներին պայմանագրային զինվորական ծառայության ներգրավմանը վերաբերող դրույթները չտարածվեն Հայաստանի Հանրապետության ազգային անվտանգության մարմիններում պայմանագրային զինվորական ծառայության վրա, թե ոչ:
	Ընդունվել է
ՀՀ ազգային անվտան​գու​թյան մարմիններում պայ​մա​նագրային զինվո​րա​կան ծա​ռա​յության ներ​գրավելու առան​ձ​նահատ​կու​թյունները առանձին գլխով է շարա​դրվել  ՀՀ ԱԱԾ վերաբերելի հատուկ կարգավորումները ՀՀ պաշտպանության նախա​րա​րության համակարգի պար​​տադիր զինծառայող​նե​րի հետ կապված հարա​բե​րու​թյուն​ների վրա  չտարածելու նպատակով։ Միաժամանակ, տար​ընկա​​լում​ներից խուսա​փելու նպատակով նախա​գծով լրացվող՝ Որոշման հավելվածի 3-րդ գլխում նախատեսվել են հստա​կեց​նող իրավադրույթներ։
Բացի այդ, հարկ է նկատի ունենալ, որ «Ազգային ան​վտա​նգու​թյան մարմիններում ծա​ռա​յության մասին» օրեն​քի 1-ին հոդվածի 5-րդ մասի համաձայն՝ շար​քա​յին և կրտսեր ենթասպա​յա​կան կազ​մերի զինծա​ռա​յող​ների զինվորական ծառայություն անցնելու կարգն է միայն սահման​վում  «Զինվորական ծա​ռա​​յու​թյան և զինծառա​յո​ղի կարգավիճակի մա​սին» օրենքով, ինչը գործնակա​նում բացառում է  Ազգային անվտանգու​թյան մարմին​նե​րի համա​կար​գում պայմանա​գրա​յին հիմունքներով սպա​յա​​կան կազմի պարտադիր զինծառայողների զինվո​րա​կան ծառայության ներ​գրա​վումը։

	2. ՀՀ վարչապետի աշխատակազմի քաղաքացիական ծառայության գրասենյակ
	10.10.2024թ.

	
	N 02/10.19/34831-2024

	Հայաստանի Հանրապետության կառավարության 2023 թվականի փետրվարի 9-ի N 160-Ն որոշման (այսուհետ՝ Որոշում) մեջ լրացումներ և փոփոխություններ կատարելու մասին» Կառավարության որոշման նախագծի (այսուհետ՝ Նախագիծ) 1-ին կետով նախատեսվում է գործող որոշման N 1 հավելվածը լրացնել նոր բովանդակությամբ 3-րդ գլխով, որի 9-րդ կետով առաջարկվող կարգավորման համաձայն՝ Հայաստանի Հանրապետության ազգային անվտանգության մարմիններում պետական գաղտնիքին առնչվելու լիազորություններ ունեցող հանրային ծառայու​թյան պաշտոնների անվանացանկով նախատեսված՝ համա​պա​տասխան պաշտոնում պայմանագրային զինվո​րա​կան ծառայության դիմած զինծառայողը նշված պաշտոնում կարող է նշանակվել Կառավարության որոշմամբ սահմանված՝ պետական գաղտնիք պարունա​կող տեղեկություններին առնչվելու համապատասխան ձևի գործող թույլտվություն ունենալու դեպքում։»

Այս կապակցությամբ հարկ է նկատի ունենալ, որ Որոշմամբ սահմանված N 1 հավելվածի 5-րդ կետի համաձայն՝ պարտադիր զինծառայողը պայմանագրային զինվորական ծառայության ընդունվում է, և նրա հետ պայմանագրային զինվորական ծառայություն անցնելու պայմանագիր կնքվում է, եթե սպայական կազմի պար​տա​դիր զինծառայողի դեպքում սպան համապատասխանում է նշանակման ենթակա զինվորական պաշտոնի անձնագրի պահանջներին։


Այս առումով հարկ ենք համարում նշել, որ առաջարկվող կարգավորման հետ կապված հարաբերությունները Նախագծի կարգավորման առարկայի շրջանակներից դուրս են, քանի որ արդեն իսկ կարգավորված են գործող որոշման 5-րդ կետի 4-րդ ենթակետով։ Բացի այդ, Նախագծի 9-րդ կետով առաջարկվող պետական գաղտնիք պարունակող տեղեկություններին առնչվելու համապատասխան ձևի գործող թույլտվություն ունենալու պահանջը հանրային ծա​ռայության պաշտոնների անվանացանկով նախատես​ված համապատասխան պաշտոնի անձնագրում սահմանվող պայման է։ 
Հաշվի առնելով վերոգրյալը՝ գտնում ենք, որ Նախագծի 9-րդ կետով առաջարկվող  կարգավորման անհրաժեշտու​թյունը բացակայում է։
	Ընդունվել է
9-րդ կետը հանվել է նախագծից։ 


